
(ФЕРМЕРСКИХ) ХОЗЯЙСТВ 
КЫРГЫЗСТАНА

SOME WAYS OF INCREASING THE 
PROFITABILITY OF FARMS

 IN KYRGYZSTAN 

Аннотация: Бул макалада дыйкан (фермер) 
чарбаларынын Кыргызстандын айыл чарба тар-
магындагы ээлеген орду, ролу каралып  жана 
алардын кирешелүүлүгүн жогорулатуунун айрым 
бир факторлору жана жолдору изилденген.

Аннотация: В данной статье рассматри-
ваются место,  роль крестьянских (фермер-
ских) хозяйств в селськохозяйственном секторе 
Кыргызстана, а также исследованы некоторые 
факторы и пути повышения их рентабельности.

Annotation: In this article are examined   the 
place, the role of  farms in the agricultural sector and 
also analyzes some factors and ways to increase their 
profitability. 

Негизги сөздөр: айыл чарбасы; чарба 
жүргүзүүчу субъекттер; дыйкан (фермер) 
чарбалары;  баа; өндүрүш чыгымдары;  пай-
да; кирешелүүлүк; мамлекеттик колдоо; 
өндүрүштүн структурасы.

Ключевые слова: сельское хозяйство; хозяй-

Азыркы учурда, расмий жоболорго ыла-
йык Кыргызстандагы айыл чарба продукцияла-
рын өндүрүшкөн чарба жүргүзүүчү субъекттер 
төмөнкү категорияларга бөлүнүшөт:

– мамлекеттик чарбалар
– жамааттык чарбалар
– жарандардын жеке көмөкчү чарбалары
– дыйкан (фермер) чарбалры
– жеке ишкерлер.
Статистикалык маалыматтарга ылайык жого-

руда берилген чарба жүргүзүүчу субъекттердин 
саны жыл сайын өзгөрүүго дуушар болуп, азыркы 
күнгө чейин турукташа элек. Бирок, алардын сан-
дык озгөрүүсү боюнча эки туруктуу тенденцияны 
байкоого болот. Биринчиси, мамлекеттик чарба-
лардын санынын туруктуу азайуусу, экинчиси, 
дыйкан (фермер) чарбалардын санынын туруктуу 
көбөйүүсү. Алсак, 2011 жылдын аягына карата 
65 бирдик мамлекеттик чарба бар болгон болсо, 
акыркы беш жылда алардын саны 38-ге чейин кы-
скарган. Ошол эле беш жылдын ичинде дыйкан 
(фермер) чарбаларынын саны 344492 бирдиктен 
400794 бирдике чейин көбөйгөн, башкача айт-
канда беш жыл аралыгында 56302 жаңы дыйкан 
(фермер) чарбалары пайда болгон. Изилдөөлөр 
көрсөткөндөй, чарба жүргүзүүчү  субъекттердин 
калган категориялары туруктуу өсүү же кыскаруу 
тенденциясына ээ эмес. Мындан тышкары, алар 
өздөрүнүн саны боюнча дагы айыл чарбасында ор-
чундуу орунду ээлешпейт. Мисалы, 2016-жылдын 
башына карата Кыргыз Республикасынын айыл 
чарбасында 518 бирдик жамааттык чарба, 43 акци-
онердик коом, 115 жамааттык-дыйкан чарба жана 
360 айыл чарба кооперативдери алектенген [1.]. 
Ушундан улам, азыркы учурда Кыргызстандын 
айыл чарба продукцияларын  өндүрүүчү негизги 
субъект болуп дыйкан (фермер) саналары талаш-
сыз. Бул бүтүмдү алардын айыл чарба продукци-
яларынын түзүлүшүндөгү үлүшү дагы бир жолу 
тастыктайт (табл. 1).

Таблица 1. Чарбалардын категориялары боюнча 
айыл чарба продукцияларынын түзүлүшү 

(жыйынтыкка карата пайыз менен) [1].

2011 2012 2013 2014 2015
Бардык
категориядагы
чарбалар
анын ичинен:

100 100 100 100 100

мамлекеттик
жана 
жамааттык
чарбалар

2,3 2,3 2,2 1,9 1.7

жарандардын
жеке көмөкчү
чарбалары

37,5 37,0 36,9 37,6 37,2

дыйкан
(фермер)
чарбалары

60,2 60,7 60,9 60,5 61,1

Жогорудагы таблицадан көрүнүп тургандай 
дыйкан (фермер) чарбаларынын үлүшү 60 пай-
ыздан жогору, андыктан айыл чарба продукция-
ларынын негизги өндүрүүчүсү катары, дыйкан 
(фермер) чарбаларынын кирешелүүлүгүн жого-
рулатуунун айрым должорун изилдөө, бүгүнкү 
күндүн актуалдуу көйгөйлөрүнүн бири болуп 
саналат.

Белгилүү болгондой, кандай гана ишкана бол-
босун анын ишмердүүлүгүнүн натыйжасын ча-
гылдырган бир топ экономикалык көрсөткүчтөр 
бар. Алардын бири, ишкананын кандайдыр бир 
убакытта тапкан пайдасы. Бирок, пайда абсо-
люттук көрсөткүч болгондуктан, көпчүлүк учур-
да аны менен катар салыштырмалуу көрсөткүч 
болгон кирешелүүлүктү кеңири колдонушат. 
Кирешелүүлүк көрсөткүчтөрүнүн экономикалык 
мазмуну ишкананын пайдалуулугун аныктоого 
барып такалат. Демек, пайда жана кирешелүүлүк 
көрсөткүчтөрү бири-бири менен өз ара тыгыз 
байланышта болуп, бири-бирин толуктап турат.

Чет өлкөлүк тажрыйбага ылайык 
кирешелүүлүк көрсөткүчтөрүнүн төмөнкү топто-
рун бөлүп карашат[2]:

1. Капиталдын кирешелүүлүгүнүн 
көрсөткүчтөрү;

2. Чыгымдардын кирешелүүлүгүн 
мүнөздөөчү көрсөткүчтөр;

3. Сатуунун кирешелүүлүгүн мүнөздөөчү
көрсөткүчтөр.

Өз убагында, жогорудагы ар бир топ 
кирешелүүлүктүн конкреттүү көрсөткүчтөрүн 
камтып дагы башка бир нече көрсөткүчтөр ме-
нен толукталышы мүмкүн. Ал алдыга коюл-
ган милдеттерге жана талдоонун максаттарына 

жараша болот. Бирок, кандай болгон учурда дагы 
кирешелүүлүктүн ар бир көрсөткүчү эки нерсе-
нин негизинде аныкталары талашсыз. Алардын 
биринчиси, пайданын аркандай түрлөрү болсо, 
экинчиси – өндүрүш ресуртарынын түрлөрү жана 
сатуудан түшкөн кирешенин өлчөмү.

Ушундан улам, ишканалардын, анын 
ичинде дыйкан (фермер) чарбаларынын 
кирешелүүлүгүн жогорулатуунун негизги жол-
дору ал көрсөткүчтөрдү аныктоонун факторло-
руна барып такалат. Мисалы, жогоруда айтыл-
гандай кирешелүүлүктү эсептөөнүн көпчүлүк 
көрсөткүчтөрү пайдага негизделген. Пайда өз учу-
рунда көптөгөн факторлордун туундусу. Алардын 
катарына инкананын тармактык өзгөчөлүгү, 
өндүрүштүн структурасы, продукция өндүрүүнүн 
көлөмү, сатуу каналы, баа саясаты ж.б. кирет.

Дыйкан (фермер) чарбаларынын киреше-
лүүлүгүн талдоо фактордук талдоонун негизин-
де жүргүзүлүүсү максатка ылайыктуу. Мында 
кирешелүүлүктүн эки жана үч факторлуу модел-
дери колдонулушу мүмкүн [2]. Бул моделдерди 
иш жүзүндө пайдалануу кирешелүүлүктү жого-
рулатуунун резервтерин аныктоого мүмкүндүк 
берет. Кирешелүүлүктүн эки факторлуу модели 
төмөнкүдөй корүнүшкө ээ:

Таза пайда/Жалпы активдердин суммасы = 
Таза пайда/Сатуудан түшкөн киреше х 

Сатуудан түшкөн киреше/Жалпы активдер-
дин суммасы.

Бул моделге ылайык активдердин жалпы 
кирешелүүлүгүн эки түзүүчүгө бөлүп кароого 
мүмкүндүк түзүлөт. Алардын биринчиси  сатуу-
нун натыйжалуулугун чагылдырса, экинчиси ак-
тивдердин айланымдуулугун көрсөтөт. Ошентип 
моделди колдонуунун экономикалык мааниси 
кирешелүүлүкө кайсы факторлор кандай таасир 
берүүдө жана аны жогорулатуунун түз жолдору 
кайсылар экенин аныктоодо турат.

Ошол эле максатта кирешелүүлүктүн төмөнкү 
үч факторлуу моделин колдонууга болот:

Таза пайда/Өздүк капитал = Таза пайда/
Сатуудан түшкөн киреше х Сатуудан түшкөн 
киреше/Жалпы капитал х Жалпы капитал/
Өздук капитал.

Бул модел көрсөткөндөй кирешелүүлүктүн 
деңгеелине мурунку эки фактордон башка ин-
кананын капиталынын түзүлүшү да өз таасирин 
тийгизет.

Тилекке каршы жогоруда берилген теория-
лык моделдерди практика жүзүндө колдонуу 
мүмкүнчүлүгү абдан чектелген. Анын эң не-
гизги себеби дыйкан (фермер) чарбаларынын 
ишмердүүлүгү жөнүндө расмий маалыматтык ба-
залардын чектелүүлүгү.

Биздин оюбузча, бүгүнкү күндө дыйкан (фер-
мер) чарбаларынын кирешелүүлүгүн жогорулату-
унун дагы бир багыты – ага таасир кылуучу бар-
дык факторлорду төмөнкүдөй өңүттө кароо:

1. Ички факторлор же дыйкан (фермер) чар-
балардын өзүнөн көз каранды болгон факторлор;

2. Тышкы же дыйкан (фермер) чарбалары-
нын ишмердүүлүгү менен түздөн-түз байланыш-
паган факторлор.

Ички факторлорго ылайык, дыйкан (фермер) 
чарбалар өзүнүн кирешелүүлүгүн жогорулатуу 
үчүн кандай мүмкүнчүлүктөргө ээ жана эмне иш 
чараларды жүргүзүүсү керек жана жүргүзө алат 
деген суроолорго жооп издөөсү керек.

Ал эми экинчи топтогу факторлордун, биздин 
оюбузча, эң негизгиси малекеттик иш чаралар, 
башкача айтканда, мамлекет дыйкан (фермер) 
чарбаларын колдоого кантип, кандай механизм-
дер аркылуу көмөк көрсөтөт деген суроо.

Жыйынтыктап айтканда, дыйкан (фермер) 
чарбаларынын кирешелүүлүгүн жогорулатуунун 
айрым багытттары катары алардын натыйжалуу-
лугун, жогоруда келтирилген эки жана үч фактор-
луу моделдер аркылуу талдоо, ички жана тышкы 
факторлорду ар тарптуу иликтөө саналат.

